
«Անկախ Պետությունների Համագործակցությունում  ապրանքների ծագման
 երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» Արձանագրության հաստատման նպատակահարմարության վերաբերյալ

«Անկախ Պետությունների Համագործակցությունում ապրանքների ծագման երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» Արձանագրությունը ստորագրվել է 2013 թվականի նոյեմբերի 20-ին Սանկտ Պետերբուրգում` Հայաստանի Հանրապետության (վերապահումով), Բելառուսի Հանրապետության, Մոլդովայի Հանրապետության, Ղազախստանի Հանրապետության, Ղրղզստանի Հանրապետության, Ռուսաստանի Դաշնության, Տաջիկստանի Հանրապետության, Ուկրաինայի (վերապահումով), Ուզբեկստանի Հանրապետության (հայտարարությամբ), Ադրբեջանի Հանրապետության (վերապահումով) կառավարությունների կողմից:
Արձանագրության նպատակն է «Անկախ Պետությունների Համագործակցությունում ապրանքների ծագման երկրի որոշման կանոնների մասին» 2009 թվականի նոյեմբերի 20-ի Համաձայնագրի անբաժանելի մաս կազմող՝ ապրանքների ծագման երկիրը որոշելու կանոնների մեջ կատարել փոփոխություններ՝ մասնավորապես Կանոնների 1-ին բաժինը լրացնելով նոր եզրույթներով, ինչպես նաև լրացնել թիվ 4 հավելվածով:
Արձանագրությամբ սահմանվել են «կենտրոնական մաքսային մարմին», «կենտրոնական լիազոր մարմին», «լիազոր մարմին», «ապրանքի ծագման երկրի հավաստման էլեկտրոնային համակարգ», «ապրանքի խմբաքանակ», «ապրանքի ծագման մասին հավաստագիր» հասկացությունները:
	Արձանագրությամբ սահմանվել է նաև ապրանքների ծագման հավաստման էլեկտրոնային համակարգի ստեղծման և կիրառման մասին Կանոնակարգը, որը ամրագրվել է Կանոնների նոր` 4-րդ Հավելվածով:
	Արձանագրությամբ սահմանվում են նաև մի շարք այլ փոփոխություններ:
Արձանագրության կնքումը պայմանավորված է ԱՊՀ երկրների միջև ձևավորված ազատ առևտրի ռեժիմը պատշաճ և արդյունավետ կիրառելու անհրաժեշտությամբ և նպատակաուղղված է ԱՊՀ երկրների տարածքում ապրանքների ազատ տեղաշարժի ապահովմանը: 
Ելնելով վերոգրյալից` ՀՀ էկոնոմիկայի նախարարությունը նպատակահարմար է գտնում  նշված  Արձանագրության  հաստատումը Հայաստանի Հանրապետության կողմից:

